
Prakata 

KANAK-KANAK keperluan khas didefinisikan sebagai anak yang 
mempunyai keadaan perkembangan fizikal, emosi atau tingkah laku 
yang terjejas. Oleh yang demikian, mereka memerlukan penjagaan 
kesihatan yang lebih spesifik dan teliti berbanding anak-anak lain 
yang sebaya. Kesihatan mulut yang baik merupakan komponen penting 
dalam memanifestasikan kesihatan tubuh badan secara menyeluruh. 
Bagi kebanyakan kanak-kanak yang mengalami masalah perkembangan, 
senyuman mereka mungkin merupakan cara yang paling berkesan untuk 
berinteraksi dengan dunia. 

Kebanyakan ibu bapa dan kanak-kanak keperluan khas 
menghadapi cabaran dalam menjaga kebersihan mulut secara 
optimum kerana keterbatasan pergerakan motor, deria, dan 
intelektual. Kanak-kanak ini sering dilaporkan mempunyai status 
kebersihan mulut kurang baik, kerosakan gigi tidak dirawat, dan 
kekurangan bilangan gigi. Masalah ini boleh disebabkan amalan 
pemakanan dan ubatan tinggi gula. Perhatian dan penjagaan gigi, 
gusi dan mulut yang lebih terperinci dan sistematik oleh ibu bapa/ 
penjaga sejak di peringkat awal lagi adalah sangat penting terutamanya 
bagi kumpulan kanak-kanak ini. Di samping itu, pemakanan sihat 
dan seimbang juga amat perlu dalam memastikan status kesihatan 
gigi dan mulut optimum. 

Pengalaman kumpulan penulis dan maklum balas pengetahuan 
- i b u bapa/penjaga mengenai penjagaan pergigian dan pemakanan 

sihat telah membantu kami mengkompilasikan tajuk berkaitan dalam 
buku ini. Buku Penjagaan Gigi, Mulut dan Pemakanan Anak Keperluan 
Khas ini bukan sahaja mengupayakan ibu bapa/penjaga, malahan 
ahli terapi dan guru pendidikan khas memahami konsep penjagaan 


